
- 9 -


Νικηφόρου Χίου-Νικοδήμου Ἁγιορείτου

	
	3) ΑΛΛΟΣ ΜΙΚΡΟΣ ΕΣΠΕΡΙΝΟΣ ΤΟΥ ΑΓΙΟΥ ΘΕΟΔΩΡΟΥ

	
	ἐκδίδεται ἀπό: Δ = Χφ Βατοπεδινῆς Σκήτης 
Ἁγίου Δημητρίου 4, τοῦ ἔτους 1797,  φφ. ,30-32.

	
	Ι = Χφ Βατοπεδίου 815, τοῦ ἔτους  1856, σσ.1-3

	
	 

	
	Ἑσπέρας ἐν τῷ Μικρῷ 'Εσπερινῷ ἱστῶμεν στίχους δ' καὶ ψάλλομεν στιχηρὰ  προσόμοια

	
	

	
	Ἦχος β'. Ὅτε ἐκ τοῦ ξύλου σε νεκρὸν 

	
	          Ὅτε εἰς μετάμελον πικρὸν :.    

	5
	 πτώματος οὐ πέπονθας ᾖλθες,

	
	μάρτυς Θεόδωρε,

	
	ἐξομολογούμενος τάς ἁμαρτίας σου1

	
	ἐπιστρέφων πρὸς Κύριον

	
	πενθῶν καὶ νηστεύων 

	10
	πόνοις τε καὶ δάκρυσι  κατατηκόμενος,

	
	τότε τῶν δαιμόνων τὰ πλήθη

	
	σὺν ὀλολυγμῷ ἀνεβόα·

	
	ὤ πως ἀπωλέσαμεν ὃν εἴχομεν!

	
	

	
	Ὅτε πρὸς τὴν ἄθλησιν στεῤῥῶς 

	15
	 ἔδραμες αὐτόκλητος, μάρτυς,

	
	καὶ ἐπὶ βήματος

	
	λαμπρῶς ὡμολόγησας πίστιν τὴν ἔνθεον

	
	καὶ Μωάμεθ διήλεγξας

	
	τὴν ἔχθιστον πλάνην,

	20
	 τότε τὸ παράστημα τὸ γενναιότατον

	
	σοῦ οἱ ἀσεβεῖς ἐκπλαγέντες,

	
	τὶς ὁ τολμηρὸς οὗτος πέλει;

	
	πρὸς ἀλλήλους βλέποντες ἐκραύγαζον.

	
	

	
	Ὅτε ἐκτετέλεκας καλῶς

	25
	τόν τοῦ μαρτυρίου σου δρόμον2


	
	καὶ τὸν ἐπώδυνον,

	
	δι' ἀγχόνης θάνατον χαίρων ὑπήνεγκας,

	
	δι' ἀγάπην τοῦ κτίστου σου,

	
	Θεόδωρε, τότε

	30
	ἅπαντες οἱ μάρτυρές σοι προσυπήντησαν

	
	δεῦρο, νεομάρτυς, βοῶντες·

	
	δεῦρο μεθ' ἡμῶν συναγάλλου

	
	εἰς τὰ ὑπερκόσμια σκηνώματα.

	
	Δόξα. Ἦχοςδ'

	35
	Δεῦτε φίλαθλοι, καὶ τῶν μαρτυρικῶν ἀγώνων φιλοθεάμονες· 

	
	δεῦτε καὶ θεάσασθε πάλην καὶ νίκην

	
	 τοῦ νέου Θεοδώρου ξενήκουστον·

	
	 μειράκιον εὐτελὲς ἐν αὐτῷ τῷ τῆς νεότητας ἄνθει

	
	 τῷ ἀρχαίῳ διαβόλω σταυρικῶς συμπλακέν,

	40
	 εἰς τὸ τέλος ἐνίκησε τὸν ἄϋλον ὁ ὑλικός,

	
	 τὸν δυνατὸν ὁ ἀσθενής,

	
	

	
	καὶ τὸν σοφιστὴν τῆς κακίας ὁ ἁπλοϊκός τε καὶ ἄσοφος.

	
	 Καὶ τὸ παράδοξον, ὅτι καὶ προηττηθεὶς

	
	 τὴν ἧτταν ἀναπαλαίσας νενίκηκε

	45
	 καὶ ἐν καιροῖς τοῖς ἐσχάτοις3, 

	
	ὅτε τὰ τῶν ἀθλητῶν ἐξέλιπε παραδείγματα

	
	 τοιαύτας καινοτομίας

	
	τά του Χριστοῦ βέλη καὶ φίλτρα οἶδεν ἐργάζεσθαι,

	
	 ὧν καὶ ἡμᾶς μετασχεῖν Χριστὸν δυσωπήσωμεν

	50
	 ταῖς πρεσβείαις Θεοδώρου τοῦ νεομάρτυρος.

	
	

	
	Καὶ νῦν. Ἐκ παντοίων κινδύνων

	
	 Εἰς τὸν στίχον προσόμοια

	
	 Ἦχος β'. Οἶκος τοῦ Εὐφραθᾶ

	
	 Εὖγε, παμβασιλεῦ,

	55
	Χριστὲ τῆς σῆς ἰσχῦος!

	
	 δι’ ἧς τὸν ἀσθενοῦντα 

	
	κατὰ τοῦ ἀρχεκάκου ἐνίσχυσας Θεόδωρον.

	
	

	
	Στίχ. Θαυμαστὸς ὁ Θεὸς ἐν τοῖς ἁγίοις

	60
	Ὣ τῆς ἀντιστροφῆς 

	
	τῆς καλῆς τῶν πραγμάτων!

	
	ὁ πρὶν τρωθεὶς τιτρώσκει,

	
	ὁ πρὶν κτανθεὶς νῦν κτείνει 

	
	ἐχθρὸν τὸν αὐτὸν κτείναντα.

	
	

	65
	Στίχ. Τοῖς ἁγίοις τοῖς ἐν τῇ γῇ αὐτοῦ

	
	Χαῖρε καθολικὴ

	
	 Χριστοῦ μου Ἐκκλησία, 

	
	ὅτι καὶ νῦν προσφέρεις 

	
	Θεῷ ἐκ τῶν σῶν τέκνων 

	70
	τελείους νεομάρτυρας.

	
	Δόξα. Ἦχος πλ. α'

	
	Χαρὰ γίνεται ἐν οὐρανῷ καὶ ἐν τῇ γῇ4,

	
	 ἐπὶ τῇ μνήμῃ Θεοδώρου τοῦ νεομάρτυρος·

	
	 σήμερον γὰρ ἄγγελοι πανηγυρίζουσι 

	75
	καὶ πᾶσα ἡ ἄνῳ θριαμβεύουσα Ἐκκλησία τῶν πρωτοτόκων5,

	
	 ἐπὶ τῇ γνησίᾳ τούτου μετανοίᾳ

	
	 καὶ τῇ διὰ Χριστοῦ πεπαρρησιασμένη ὁμολογία. 

	
	Πανηγυρίζει δὲ καὶ ἡ κάτω στρατευομένη

	80
	 Ἐκκλησία τῶν ὀρθοδόξων 

	
	τοιοῦτον ἐν τοιούτοις καιροῖς πλουτήσασα 

	
	μετανοίας ὑπόδειγμα, 

	
	εὐσεβείας ἀλείπτην καὶ πρεσβευτὴν ἀένναον 

	
	ὑπὲρ τῆς σωτηρίας αὐτῆς πρὸς τὸν Κύριον.

	
	

	85
	Καὶ νῦν.

	
	Μακαρίζομεν σέ, Θεοτόκε Παρθένε


Διαφοροποιήσεις μεταξύ των χειρογράφων

Στίχ.3,Ἦχος δ΄ Ι
Στίχ. 50 μάρτυρος
Στίχ. 80 των ὀρθοδόξων Ἐκκλησία Ι    
Στίχ.  84 μετά πρὸς παραλ. τὸν Ι
Σημειώσεις

1. Πρβ.Ματθ.3,6· Μάρκ.1,5.
2. Πρβ. Β'Τιμ,4,7.
3. Πρβ. Πράξ. 2, 17· · Α Πέτρ. 1,5· 1, 20.
4. Πρβ.Λουκ. 15, 10.
5. Εβρ. 12,23.

	
	4) ΠΡΟΣθΕΤΑ ΤΡΟΠΑΡΙΑ ΙΑΚΩΒΟΥ ΤΟΥ ΝΕΑΣΚΗΤΙΩΤΟΥ

	
	α) Μικροῦ Ἐσπερινοῦ Προσόμοιο.

	
	Ἀπὸ Χφ Βατοπεδίου 815, τοῦ ἔτους 1856, σσ.1-2.

	
	       Στόμα διανοίξας ἐν Χριστοῦ

	
	σὺ ὁμολογία1, τρισμάκαρ 

	
	στεῤῥὲ Θεόδωρε,

	
	στόματα ἐνέφραξας2 ἀγαρηνῶν δυσσεβῶν·

	5
	 ἐπὶ σοὶ γὰρ πεπλήρωται 

	
	ἡ  πρόῤῥησις, μάρτυς, 

	
	τοῦ Χριστοῦ ἡ λέγουσα, ἐγὼ παρέξω ὑμῖν

	
	 στόμα καὶ τὴν ἄνω σοφίαν3, 

	
	ᾗπερ ἀντιστῆναι οὐδόλως 

	10
	οὐδὲ ἀντειπεῖν ἐχθροὶ δυνήσονται.

	
	

	
	1. Πρβ.Ἑβρ.3, 1.

	
	2. Πρβ. Ἑβρ.11,33.

	
	3. Πρβ.Λουκ.21, 15.


	
	     β) Μικροῦ Ἐσπερινοῦ

 Ἀπολυτίκιο. Ἀπὸ Χφ Βατοπεδίου 815, τοῦ ἔτους1856, σ. 3.

	
	      Ἀπολυτίκιον

	
	      Ἦχος δ'. Ὡς στῦλος ἀκλόνητος

	
	      Ὁ μάρτυς Θεόδωρος τῆς Κωνσταντίνου

	5
	 βλαστὸς ἡμᾶς συνεκάλεσε

	
	 τὴν θείαν μνήμην αὐτοῦ 

	
	τελέσαι ἐν ᾄσμασιν, 

	
	οὗτος γὰρ ὁ γενναῖος 

	
	διὰ τοῦ μαρτυρίου   

	10
	 ᾔσχυνε τοὺς τῆς Ἀγαρ

	
	 ἀπογόνους ἐμφρόνως, 

	
	διὸ καὶ δι' ἀγχόνης 

	
	τὸ στέφος ἐδέξατο'

	
	       καὶ Θεοτοκίον

	15
	      Τὸ ἀπ' αἰῶνος ἀπόκρυφον

	
	      κα ἰ γίνεται ἀπόλυσις.

	
	

	
	Πρβ. Ἰακ. 1, 12. ·Ἀποκ.2,10 · 6, 2.


	
	          γ) Μεγάλου Ἐσπερινοὺ Προσόμοια. 

	
	Ἀπὸ Χφ Βατοπεδίου 815, τοῦ ἔτους 1856, σσ. 4-5.

	
	

	
	          Ἕτερα. προσόμοια τοῦ ἁγίου

	
	          Ἦχος δ'. Ὡς γενναῖον ἐν μάρτυσιν

	
	          Φιλεόρτων συστήματα 

	
	ἀθροισθέντες ἐν πνεύματι 

	5
	ἑορτὴν συστήσασθε1

	
	ἀγαλλόμενοι 

	
	τοῦ Θεοδώρου καὶ ᾄσατε 

	
	Χριστῷ ὕμνοις2 σήμερον 

	
	τῷ δοξάσαντι αὐτὸν 

	10
	ἀφθαρσία καὶ θαύμασι 

	
	καὶ βοήσατε

	
	ταῖς αὐτοῦ εὐπροσδέκτους ἱκεσίαις 

	
	ἡμᾶς σῶσον τοὺς τελοῦντας 

	
	αὐτοῦ τὴν μνήμην, φιλάνθρωπε.

	
	

	15
	         Ὡς ἀστήρ μάρτυς ἄδυτος

	
	ἀνατείλας, Θεόδωρε,

	
	καταυγάζεις ἅπασαν

	
	τὴν ὑφήλιον

	
	τοῖς τῶν θαυμάτων πυρσεύμασι 

	20
	τάς νόσους ἰώμενος3

	
	τῇ σορῷ τοῦ σοῦ σεπτοῦ

	
	σώματός σου προστρέχουσιν,

	
	ὅθεν σήμερον

	
	τὴν ἁγίαν σου μνήμην ἐκτελοῦμεν

	25
	δυσωποῦντες τοῦ πρεσβεύειν

	
	ὑπὲρ ἡμῶν πρὸς τὸν Κύριον.

	
	

	
	        Κλέος ὤφθης, Θεόδωρε,

	
	εὐσεβείας, πανόλβιε,

	
	δυσσεβῶν τὸ θρήσκευμα

	30
	βδελυξάμενος

	
	καὶ ἱερεῖον ὁλόκληρον

	
	καὶ θύμα4 πανεύοσμον

	
	τῷ τυθέντι δι' ἡμᾶς5

	
	καθαρῶς προσαγόμενος

	35
	τῷ δοξάσαντι

	
	σοῦ τὸ ἅγιον σῶμα ἀφθαρσίᾳ

	
	θησαυρὸν τῇ Ἐκκλησίᾳ

	
	δωρησαμένῳ, Θεόδωρε.

	
	

	
	Ι. Πρβ. Ψαλμ. 117, 27. Πρβ. και εἱρμός θ' ᾠδής Κανόνα Κυριακής των Βαϊων.

	
	2. Πρβ. Εφ. 5, 19. Κολ.3,16.

	
	3. Πρβ. Μάρκ.3,15. Λουκ.9, 1.

	
	4. Πρβ. Ρωμ. 12, 1. Πρβ. και τροπάριο ς' ᾠδής Κανόνα του Πάσχα.

	
	5. Πρβ.Α΄Κορ.5,7.


	
	δ) Ἰδιόμελα τροπάρια Λιτῆς.

	
	 Ἀπὸ Χφ Βατοπεδίου 815, τοῦ ἔτους 1856, σσ. 8-9.

	
	Ὁ αὐτὸς (Ἦχος α'.)

	
	Ὡς μέγας, ὡς πολὺς σου ὁ πόθος, Θεόδωρε πολύαθλε,

	
	 διὸ πρὸς τοὺς μαρτυρικοὺς ἀγῶνας ηὐτομόλησας 

	
	ῥωμαλαίω φρονήματι τοῦ σώματος μὴ φεισάμενος 

	5
	καὶ Χριστὸν ἐμεγάλυνες1 τὸν ἰσχύν σοι παρέχοντα,

	
	 ὃν τελευταῖον ἐδόξασας τῇ στεῤῥᾷ σου ἀθλήσει 

	
	παῤῥησίαν ὡς ἔχων2 ἀθλητικὴν πρὸς αὐτόν, 

	
	ἱκέτευε ὑπὲρ τῶν ψυχῶν ἡμῶν.

	
	

	
	        Ἦχος β'

	10
	        Νέος ὢν τῇ ἡλικίᾳ,

	
	νέος καὶ τοῖς ἀγῶσιν ἐφάνη ὁ νεομάρτυς Θεόδωρος,

	
	καὶ πανήγυριν νέαν ἐν τῇ Ἐκκλησίᾳ συνεκρότησεν,

	
	ἐν ᾗ συνελθόντες ἐκ πόθου

	
	εὐφημήσωμεν ἐν ᾄσμασι 

	15
	τάς τῆς ἀθλήσεως αὐτοῦ ἀριστείας

	
	καὶ τὸν ἐνισχύσαντα αὐτὸν Χριστὸν τὸν Θεὸν

	
	δοξάσωμεν ὕμνοις3,

	
	καὶ ἀκηράτοις στεφάνοις αὐτὸν καταστέψαντα

	
	ᾧ καὶ παριστάμενος ἐν δόξῃ ἀθλητικῇ,   

	20
	πρεσβεύει ὑπὲρ τῶν ψυχῶν ἡμῶν.

	
	

	
	          Ἦχοςδ'

	
	         Ἕλκει νῦν ἡμᾶς ὁ σὸς πόθος, Θεόδωρε,

	
	 καὶ τὰ θαύματα τὰ παρὰ σοῦ τελούμενα 

	
	πρὸς εὐφημίαν σου ἄγουσι·

	25
	 φαιδρύνεται γὰρ ἡ νῆσος Λέσβος, 

	
	ὅτι ἐν αὐτῇ τὸν ἀγῶνα τοῦ μαρτυρίου ἐτέλεσας

	
	καὶ τὸ θεῖον σοῦ λείψανον

	
	ἐν πόλει τῆς Μυτιλήνης τεθησαύρισται,

	
	ἧς καὶ πολιοῦχος ἤδη κατέστης καὶ φρουρός,

	30
	ἀλλὰ καὶ πᾶσα ἡ τῶν πιστῶν Ἐκκλησία ἀγάλλεται 

	
	νέον σε πρέσβυν πρὸς Θεὸν κτησαμένη, 

	
	ἢν ἐν εἰρήνῃ καὶ εὐσεβείᾳ πρὸς αὐτὸν

	
	ἱκεσίαις σου, πανένδοξε, διαφύλαττε.

	
	

	
	1.   Πρβ. Φιλιππ. 1,20.

	
	2.   Πρβ.Ὅ.π, Φιλήμ.8.

	
	3.    Πρβ. Ἐφ.5,19. Κολ.3,16.


	
	ε) Στιχηρὸ προσόμοιο τῶν Αἴνων.

	
	 Ἀπὸ Χφ Βατοπεδίου 815, τοῦ ἔτους 1856, σ. 41.

	
	

	
	        Μαρτυρικὴ πανδαισία 

	
	πρόκειται σήμερον ·

	
	δεῦτε οὖν ἐν ᾀσμάτων 

	
	εὐφρανθῶμεν ἐνθέως 

	5
	τερπνότητι, ὑμνοῦντες 

	
	τὸν ἀθλητὴν

	
	νῦν Θεόδωρον χαίροντες 

	
	ὡς ἀριστέα λαμπρότατον 

	
	τοῦ Χριστοῦ      

	10
	φιλεόρτων τὰ συστήματα.


